
YANGI O°ZBEKISTONDA
KICHIK BIZNES VA XUSUSIY
TADBIRKORLIKNING
RIVOJLANISH
TENDENSIYALARI

Tojiyev Javlonbek Rustamovich
Toshkent davlat igtisodiyot universiteti
Mustaqil izlanuvchisi
ORCID:0009-0003-4678-2423

Annotatsiya: Mazkur magolada Yangi O‘zbekiston sharoitida kichik biznes va xususiy tadbirkorlikning
rivojlanish tendensiyalari tahlil gilinadi. O‘zbekistonda kichik biznes va xususiy tadbirkorlikning
ijtimoiy-igtisodiy ahamiyati, davlat tomonidan ko‘rsatilayotgan qo‘llab-quvvatlash choralari, huqugiy
va moliyaviy muhitdagi o‘zgarishlar hamda ularning kichik biznes va xususiy tadbirkorlikning
o'sishiga ganday ta’sir ko‘rsatayotgani o‘rganilgan.

Kalit so'zlar: kichik biznes va xususiy tadbirkorlik, kichik tadbirkorlik, Yangi O‘zbekiston, igtisodiy
rivojlanish, biznes muhiti, davlat qo‘llab-quvvatlashi.

Abstract: This article analyzes the development trends of small business and private entrepreneurship
in the context of New Uzbekistan. The socio-economic significance of small business and private
entrepreneurship in Uzbekistan, state support measures, changes in the legal and financial
environment and how they affect the growth of small business and private entrepreneurship are
studied.

Keywords: small business and private entrepreneurship, small business, New Uzbekistan,
economic development, business environment, state support.

AHHOTaums: B cTaTbe aHanuaupyloTcs TEeHAEeHUMU pa3BUTUS Manoro OGu3Heca M 4aCTHOro
npeanpuHMMaTenbCTBa B YCNOBMAX HOBOMo Y3bekncrtaHa. W3yyeHbl coumanbHO-3KOHOMMUYECKOE
3HayeHne Manoro 6u3sHeca W YacTHOrO npeanpuHUMaTenscTBa B Y36ekuctaHe, Mepbl
rocygapCTBEHHON MOAOEPXKKN, N3MEHEHUSA B NPaBOBON U (PMHAHCOBOW cCpede M UX BIUsSHWE Ha
pocT manoro 6usHeca 1 4YacTHOro npeanpuHUMaTensCTBa.

KrtoueBble crnoea: manbll GU3HEC M YacTHoe npeanpUHUMATENbCTBO, Marnbli OM3HEC, HOBLIN
Y36ekncTaH, 3KOHOMMYECKOE pa3BUTUE, AenoBasi cpeaa, rocygapCTBeHHas Nnogaepxka.

KIRISH

Mamlakatimiz igtisodiyoti rivojlanishida tadbirkorlarning o‘rni beqiyosdir, chunki tadbirkorlik doimiy ravishda
o'sib borayotgan faoliyat turidir. Mavjud turli muammolar aynan ushbu sohada faoliyat yuritishga ko‘proq e’tibor
garatilishi va har tomonlama yondashuvlar rivojlanishiga olib keldi. Aholining igtisodiy bilim darajasi ortib
borayotgani jamiyatda nafaqat iqtisodiy, balki ijtimoiy tadbirkorlikka bo‘lgan ehtiyojni ham oshirmoqda.

Tabiiy resurslarning cheklanganligi, dunyo aholisining doimiy ko‘payishi hamda biologik xilma-xillikning
kamayishi borasidagi xavotirlar ortib borayotgan bir paytda, atrof-muhitni muhofaza qilishga garatilgan ijtimoiy

tadbirkorlar an’anaviy tadbirkorlardan farg qiladi. Ularning asosiy magsadi ko‘proq foyda olishdan iborat
bo‘lmasdan, balki ekologik toza, igtisodiy jihatdan rentabelli va ijtimoiy giymat yaratuvchi biznes modelini
shakllantirishdir [1].

Jahon amaliy tajribasi shuni ko‘rsatadiki, kichik biznes vyirik ishlab chigaruvchilarga nisbatan kapital
mablag‘larni kamroq talab qilishi, ixchamligi, shart-sharoitlarga mos ravishda mahsulot turlarini tez o‘zgartira
olishi, ishlab chigarish quvvatlarini tez modernizatsiya qilish imkoniyati bilan ajralib turadi.

Kichik tadbirkorlik bozor kon’yunkturasining o‘’zgaruvchan talablariga va vaqti-vaqti bilan yuzaga keladigan
igtisodiy ingirozlarga tez moslasha oladi.

Yurtimizda tadbirkorlik nima sababdan kutilgan darajada rivojlanmayapti? Sababi — bu soha vakillarini
asossiz tekshirish holatlari hanuzgacha uchramoqda. Ochig‘ini aytganda, tadbirkorlikning erkin rivojlanishiga
aynan davlat idoralari o‘zlari to‘siq bo‘layotgan holatlar ham mavjud. Hech kimga kerak bo‘lImagan byurokratik
tartib-taomillar saqglanib golmoqda, ayrim joylardagi mansabdor shaxslar esa o'z shaxsiy manfaatini ustun
go‘ygan holda ish yuritmoqgda [2]. Ushbu fikrlar tadbirkorlik faoliyati va tadbirkorlarning igtisodiyotdagi o‘rni
ganchalik muhim ekani hagida aniq tasavvur beradi.

Xususan, Kkichik biznes va xususiy tadbirkorlikni rivojlantiish hamda uning boshqgaruv faoliyati
mexanizmlarini takomillashtirish masalalari bugungi kunning dolzarb va ustuvor vazifalaridan biri bo'lib
golmoqda. Aynan kichik biznes o‘zining harakatchanligi, kam kapital mablag’ bilan tez va yengil modernizatsiya
qgilinishi orgali ishlab chiqarilayotgan mahsulot turlarini gisqa muddatda yangilab, ragobatbardosh mahsulotlarni
iste’molchilarga taklif gila oladi.

Kichik biznes va xususiy tadbirkorlikning tobora rivojlanishi ular faoliyatini boshqarish mexanizmlarini
takomillashtirish masalalariga bevosita bog‘liqdir. Mamlakatimizda ushbu yo‘nalishda zamonaviy boshgaruv
usullarini joriy etish va rivojlangan xorijiy tajribani chuqur o‘rganish orqali qo‘llab-quvvatlashga qaratilgan
chora-tadbirlar amalga oshirilmoqda.

O‘zbekiston Respublikasi mustaqillikka erishganidan so‘ng igtisodiy rivojlanishning asosiy yo‘nalishlaridan
biri sifatida kichik va o‘rta biznesni rivojlantirishga alohida e’tibor qaratildi. Yangi O‘zbekiston sharoitida
esa kichik tadbirkorlikni har tomonlama qo‘llab-quvvatlash va uning rivojlanishini rag‘batlantirish mamlakat
igtisodiyotini modernizatsiya qilishda muhim omilga aylangan. Kichik tadbirkorlik nafaqat yangi ish o'rinlari
yaratishda, balki milliy igtisodiyotni diversifikatsiya qilish hamda ragobatbardoshlikni oshirishda ham muhim rol
o‘ynaydi. Bugungi kunda ushbu sohani rivojlantirishga alohida e’tibor qaratiimoqgda.

Davlat tomonidan kichik biznesni rivojlantirishga yo‘naltiriigan islohotlar, soliq imtiyozlari, innovatsion
texnologiyalar va moliyaviy ko‘maklar orgali soha jadal sur’atlar bilan o‘sib bormogda. Shu bilan birga, yangi
igtisodiy sharoitlar, global ragobat va ragamli texnologiyalar kichik biznes uchun yangicha imkoniyatlarni
yuzaga keltirmoqgda.

Magolada Yangi O‘zbekistonda kichik tadbirkorlikning rivojlanish tendensiyalari, uning igtisodiy o‘sishga
go‘shayotgan hissasi hamda kelgusida yuzaga kelishi mumkin bo‘lgan yangi imkoniyatlar tahlil gilinadi.

Shuningdek, kichik tadbirkorlikni rivojlantirishda uchraydigan muammolar, ularni bartaraf etish uchun zarur
bo‘lgan chora-tadbirlar va zamonaviy innovatsion yondashuvlar ham ko‘rib chigiladi.

MAVZUGA OID ADABIYOTLAR SHARHI

N. Haydarov [3] muallifligidagi monografiyada O‘zbekiston iqgtisodiyotida tadbirkorlikning rivojlanish
bosqichlari va uning milliy igtisodiyot barqarorligidagi roli chuqur tahlil gilingan. Muallif kichik biznes va
tadbirkorlik faoliyatiga mamlakatdagi igtisodiy muhit, gonunchilik bazasi, soliq tizimi hamda moliyaviy
infratuzilmaning ta’sirini atroflicha yoritgan. U tadbirkorlikning rivojlanishi igtisodiyotni barqarorlashtirishdagi
muhim vosita ekanligini asoslab bergan.

D. Raxmonov [4] tadqgiqotida tadbirkorlik faoliyatini rivojlantirishda institutsional omillar, xususan, davlat
tomonidan qo‘llab-quvvatlash siyosati, igtisodiy islohotlarning ta’siri, qonunchilik bazasining takomillashuvi
hamda biznes muhitni yaxshilash masalalari batafsil tahlil gilinadi. Muallif O‘zbekiston igtisodiyotida
kechayotgan transformatsion jarayonlarning tadbirkorlik rivojiga ganday ta’sir ko‘rsatayotganini asosli dalillar
bilan bayon qiladi.

Z. Rasulov [5] maqolasida tadbirkorlik subyektlari rivojlanishining mamlakat igtisodiyotidagi o‘rni va ularga
ta’sir ko‘rsatuvchi igtisodiy omillar tahlil gilinadi. Muallif tadbirkorlik faoliyatini rag‘batlantirishda davlat igtisodiy
siyosati, kredit resurslariga kirish imkoniyatlari va infratuzilmani rivojlantirish masalalarini ko‘rib chiggan.
Tadbirkorlikning igtisodiy o'sishni jadallashtirish va aholi bandligini oshirishdagi ahamiyati empirik ma’lumotlar
asosida yoritilgan.

R. Mullajonov [6] tadgigotida mamlakat igtisodiyotining barqarorligini ta’minlashda tadbirkorlik faoliyatini
rivojlantirishning o‘rni keng o‘rganilgan. Muallif igtisodiy bargarorlikka erishishda tadbirkorlik muhitining
yaxshilanishi, xususiy sektorni moliyalashtirish va innovatsion tadbirkorlikni rivojlantirishni asosiy omillar sifatida

ko‘rsatadi. Tadgigotda O‘zbekiston igtisodiyotidagi tadbirkorlik subyektlarining natijadorligi bo‘yicha tahliliy va
statistik ma’lumotlar keltirilgan.

S. Abdullayeva [7] o'z tadgiqotida innovatsion tadbirkorlik faoliyatining O‘zbekiston iqtisodiy rivojlanishiga
ta’sirini nazariy va amaliy jihatdan tahlil giladi. Muallif mamlakatdagi innovatsion muhit va uning tadbirkorlik
rivojidagi o‘rnini o‘rganadi. Shuningdek, innovatsion korxonalarni yaratish va rivojlantirishning igtisodiy
samaradorligini oshirish yo‘llariga e’tibor qaratib, igtisodiy o'sishni tezlashtirish bo‘yicha tavsiyalar ishlab
chigadi.

Yangi O‘zbekistonda kichik tadbirkorlikning rivojlanishiga doir tadqgiqotlar kop vyillik ilmiy ishlar va amaliy
tajribalar natijasida shakllangan. Adabiyotlar sharhida kichik tadbirkorlikning rivojlanishi va unga ta’sir
ko‘rsatuvchi omillar bo‘yicha mavjud ilmiy yondashuvlar va izlanishlar tahlil gilinadi.

A. Xoskinning fikricha, “Qarorni mustaqil gabul qilib, ishni 0z hisobidan yurituvchi, biznesni boshgarish
bilan shaxsan shug‘ullanuvchi va kerakli vositalar bilan ta’minlanishi uchun shaxsiy javobgarlikni zimmasiga
oluvchi shaxs yakka tartibdagi tadbirkor hisoblanadi”. Ushbu ta'rifda tadbirkorning biznesdagi qgarorlarni
shaxsan qgabul gilishi asosida boshqgaruvni tashkil etishiga alohida urg‘u berilgan.

V. 1. Vidyapin rahbarligida G. V. Plekhanov nomidagi Rossiya igtisodiy akademiyasi olimlari tomonidan nashr
etilgan “Obshchaya ekonomicheskaya teoriya” darsligida tadbirkorlik faoliyatiga quyidagicha ta'rif berilgan:
“Tadbirkorlik faoliyati — bu o‘zining moddiy manfaatlarini amalga oshirish pirovard magsadida ijtimoiy ehtiyojlarni
gondiruvchi moddiy ne’matlar va xizmatlarni yaratish uchun ishlab chiqarish omillarini (resurslarni) tashkil etish
va birlashtirishdir”.

TADQIQOT METODOLOGIYASI

Tadqigotning metodologik asosini tadbirkorlikni rivojlantirish sohasidagi qonun osti va me’yoriy-huqugiy
hujjatlar tashkil etadi. Xususan, O‘zbekiston Respublikasi Prezidentining 2018-yil 5-maydagi “Faol tadbirkorlik
va innovatsion faoliyatni rivojlantirish uchun shart-sharoitlarni yaratish bo‘yicha qo‘shimcha chora-tadbirlar
to‘g'risida’gi PQ-3697-son' qarori asosiy huqugiy manba sifatida olingan. Shuningdek, tadgigot jarayonida
tadbirkorlik faoliyatining innovatsion rivojlanish yo‘nalishlarini shakllantirish masalasi mantiqiy fikrlash, ilmiy
mushohada va tizimli yondashuv metodlari asosida tahlil gilindi. Induksiya va deduksiya, statistik tahlil hamda
giyosiy tahlil usullaridan foydalanilgan holda tadbirkorlik faoliyatining innovatsion rivojlanishiga ta’sir giluvchi
omillar, mavjud shart-sharoitlar va imkoniyatlar asoslab berildi.

TAHLIL VA NATIJALAR

Mamlakatimiz taraqqgiyotida, eng avvalo, igtisodiyotning barqaror va izchil rivojlanishini ustuvor omil
sifatida ko‘ramiz. Shu bilan birga, ishsizlik darajasining kamayishi ham muhim ijtimoiy natija hisoblanadi.
Bunday yutuglarga, albatta, tadbirkorlarimizning katta hissasi bor. Bugungi kunda barcha sohalarda faoliyat
olib borayotgan va ularni rivojlantirayotgan asosiy kuch aynan tadbirkorlardir. Shu sababli ularga turli imtiyozlar
va qulay sharoitlar yaratilib, ular igtisodiyotimiz rivojiga sezilarli hissa go‘'shmoqda.

Biroq tajribaning yetarli emasligi ayrim salbiy ta’sirlarni keltirib chigarmogda. Masalan, statistik
ma’lumotlarga ko‘ra, 2024-yilning yanvar—dekabr oylarida respublika iste’mol sektoridagi inflyatsiya darajasi
9,8 % ni tashkil etdi.

Xususan, 2024-yilning yanvar—dekabr oylarida ozig-ovgat mahsulotlari narxlari o‘rtacha 2,4 % ga
gimmatlashib, inflyatsiyaga 1,1 foiz darajasida ta’sir ko‘rsatgan. Shu davrda noozig-ovgat mahsulotlari
narxlari 7,7 % ga oshib, umumiy ko‘rsatkichning 2,5 % ga o'sishiga sabab bo‘lgan. Xizmatlar esa 26,7 % ga
gimmatlashib, inflyatsiya ko‘rsatkichini yana 6,2 % ga oshirishda ishtirok etgan.

Bundan tashgqari, turar joy xizmatlari, suv, elektr, gaz va boshqga yonilg‘i turlarining narx o‘zgarishlari
2024-yilning dekabrida 2023-yilning dekabriga nisbatan yig‘ma iste’mol narxlari indeksiga (INIl) 4,57 foiz
darajasida ta’sir ko‘rsatgan. Bu esa kuzatilayotgan tovarlar va xizmatlar umumiy ta’sirining 45 % dan ortig‘ini
tashkil giladi. Ozig-ovgat mahsulotlari va spirtsiz ichimliklar narxlarining o‘zgarishi esa yig‘ma ko‘rsatkichga
0,82 foiz darajada ta’sir gilgan.

litimoiy tarmogqlar va boshqga sohalar tahliliga ko‘ra, sog‘ligni saglash (20,7 %), ta’lim (14,0 %), restoranlar
va mehmonxonalar (12,2 %), transport, spirtli ichimliklar va tamaki mahsulotlari (10,8 %), maishiy xizmatlar
(10,0 %) hamda dam olish, sport va madaniyat (8,7 %) yo‘nalishlaridagi narx oshishlari yig‘ma INI darajasini
jami 3,59 % ga oshirishga sabab bo‘lgan.

Tadbirkorlik faoliyati, odatda, investitsiyalarni jalb etish bilan boshlanadi. Shu jihatdan asosiy kapitalga
yo‘naltirilayotgan investitsiyalar hajmi va tarkibining statistik tahlili katta amaliy va tahliliy ahamiyatga ega.

1 https://lex.uz/docs/-3723272

2024-yilning yanvar—dekabr oylarida barcha moliyalashtirish manbalari hisobidan asosiy kapitalga yo‘naltirilgan
investitsiyalar hajmi 493 652,0 milliard so‘mni tashkil etgan bo'lib, bu ko‘rsatkich 2023-yilning shu davriga
nisbatan 127,6 foizga oshgan.

Mazkur ko‘rsatkich tarkibiy jihatdan quyidagicha tagsimlangan:

— xo'jalik yurituvchi subyektlar, ya’'ni korxonalarning ichki mablag‘lari — 17,6 %;

— O'zbekiston Respublikasi kafolati ostidagi jalb etilgan xorijiy kreditlar — 4,8 %;

— tijorat banklari kreditlari va boshqa qarz resurslari — 2,6 %;

— to‘g‘ridan-to‘g’ri xorijiy investitsiyalar va kreditlar — 62,8 %,

shu jumladan, to‘g‘ridan-to‘g‘ri xorijiy investitsiyalarning o‘zi — 30,5 %;

— aholining investitsiya shaklidagi shaxsiy mablag‘lari — 6,5 %;

— Respublika budjetidan ajratilgan investitsiyalar — 4,6 %;

— Tiklanish va taraqqgiyot jamg‘armasi hisobidan moliyalashtiriigan mablag‘lar — 0,7 %;

— Suv ta’minoti va kanalizatsiya tizimini rivojlantirish jamg‘armasi mablag'‘lari — 0,4 %.

Bundan tashgqari, hisobot davrida umumiy qgiymati 233 832,9 milliard so‘mlik qurilish ishlari amalga
oshirilgan. Bu ko‘rsatkich o‘tgan yilgi mos davrga nisbatan 8,8 foizga oshganini ko‘rsatadi. Qurilish ishlarining
umumiy hajmi tarkibida yirik korxona va tashkilotlar ulushi 23,5 foizni, kichik korxonalar va mikrofirmalarning
ulushi esa 46,2 foizni tashkil etgan. Ushbu ma’lumotlar igtisodiy rivojlanish sur’atlarining jadallashuvi va
investitsiyaviy faollik darajasining oshganini yaqgol namoyon qiladi.

Igtisodiyot rivojining yana bir muhim yo‘nalishi bu — chakana savdo tovar aylanmasidir. 2024-yilning yanvar—
dekabr oylarida chakana savdo tovar aylanmasi 403 431,8 mird so‘mni tashkil etib, o‘tgan yilga nisbatan 9,9 %
ga oshgan

Xususan, Prezident Sh. M. Mirziyoyev tashabbusi bilan gishloq xo‘jaligi mahsulotlarini ko‘paytirishga
garatilgan yangi biznes turlari yaratildi, yoshlarnijalb qilish va ularning salohiyatini oshirish masalalariilgari surildi.
2017-2021-yillarda mamlakatimizning ijtimoiy-igtisodiy rivojlanishi uchun “Harakatlar strategiyasi” ishlab
chiqildi. Uning uchinchi bo‘limida kichik biznes ustuvor yo‘nalish sifatida belgilangan. 2017-yildan boshlab
mamlakatimiz iqtisodiyotini rivojlantirish maqgsadida erkin iqtisodiy zonalar va kichik sanoat korxonalari
tashkil etildi. Bugunga kelib, ularning soni Respublikamizda 70 dan ortigni tashkil etdi. Ushbu yo‘nalishdagi
islohotlarning uzviyligini ta’'minlash maqgsadida “2022-2026-yillarga mo'ljallangan Yangi O‘zbekistonning
Taraqgiyot strategiyasi” ishlab chiqildi. Unda savdo va yo'lbo'yi xizmatlarini rivojlantirish bo‘yicha 130 ta
zamonaviy bozor va savdo majmualari, shuningdek, yo'lbo‘yi infratuzilmasini rivojlantirish bo‘yicha 65 ta yirik
hamda 5000 ta kichik xizmat ko‘rsatish obyektlarini tashkil etish vazifasi belgilangan.

Hozirgi vaqtda mamlakatimizda olib borilayotgan igtisodiy islohotlar jarayoni hamda rivojlangan davlatlar
tajribasining tahlili shuni ko‘rsatadiki, kichik biznes va xususiy tadbirkorlikni jadallik bilan rivojlantirish ustuvor
yo‘nalishlardan biri sifatida qaralmogda. Bunday yondashuvning asosiy sabablarini quyidagicha izohlash
mumekin.

Birinchidan, kichik biznes ichki bozorni zarur tovarlar va xizmatlar bilan to‘ldirishda muhim omil bo'lib,
aholining kundalik ehtiyojlarini tez va moslashuvchan tarzda qondirish imkoniyatini yaratadi.

Ikkinchidan, bu sohaning bozordagi talab va kon’yunktura o‘zgarishlariga tez moslasha olish gobiliyati uni
igtisodiy o‘zgarishlar sharoitida barqgaror faoliyat yuritishga imkon beradigan tizimga aylantiradi.

Uchinchidan, kichik tadbirkorlik subyektlarini tashkil etish va yuritish ko‘p hollarda katta hajmdagi kapital
go‘yilmalarini talab gilmaydi, bu esa keng ommani biznesga jalb gilishda muhim ustunliklardan biri hisoblanadi.

To'rtinchidan, global moliyaviy-igtisodiy ingiroz sharoitida ham kichik biznes subyektlari nisbatan kam zarar
ko‘rishi va tezda tiklanish imkoniyatiga ega bo'lishi bilan ajralib turadi. Ularning moslashuvchanlik darajasi
yugori bo'lib, bozor muhitidagi keskin o‘zgarishlarga nisbatan chidamliligi kuchli.

Nihoyat, kichik biznes nafagat iqtisodiy daromad manbai, balki fugarolarning ijodiy salohiyati,
tashabbuskorligi va intellektual resurslarini amalga oshirish uchun ham muhim platforma sifatida garaladi.
Aynan shu omil uni jamiyatda ijtimoiy faollikni rag‘batlantiruvchi va bandlikni oshiruvchi vosita sifatida alohida
e’tiborga loyiq qiladi.

Bugungi kunda kichik biznes va xususiy tadbirkorlik subyektlarining nafagat tovar va xizmatlar ishlab
chigarishda, balki aholi bandligi va farovonligini ta’minlashdagi ijtimoiy ahamiyatidan kelib chiggan holda, bu
sohani qo‘llab-quvvatlashning samarali mexanizmlari joriy gilinmoqda.

Xususan, ularni qofllab-quvvatlashda amaldagi normativ-huquqiy bazani takomillashtirish, bank
kreditlarining maqbul foizlarda ajratilishi va soliq sohasidagi imtiyozlarning yanada kengaytirilishi kabi chora-
tadbirlar ularning faoliyat samaradorligini oshirishda muhim amaliy ahamiyat kasb etmoqda.

Hozirgi davrda iqgtisodiyotning real sektori korxonalarini har tomonlama qo‘llab-quvvatlash ustuvor
yo‘nalishlardan biri sifatida e’tirof etiimogda. Bu borada, eng avvalo, ishlab chigarish jarayonlarini
modernizatsiya qilish, kooperatsion alogalarni kengaytirish, o‘zaro manfaatli hamkorlikni mustahkamlash va

milliy mahsulotlarga ichki talabni oshirishga alohida e’tibor qaratiimoqda. Amaldagi chora-tadbirlar quyidagi
asosiy yo‘nalishlarni gamrab oladi:

Birinchidan, xofjalik subyektlarini soliq yuki bosimidan xalos etish magsadida soliqqa tortish tizimini
soddalashtirish va unifikatsiya qilish bo‘yicha tizimli islohotlar olib borilmogda. Bu jarayonda soliq tartib-
taomillarini soddalashtirish orqali ishlab chiqgaruvchilar uchun qulay muhit yaratish ko‘zda tutilgan.

Ikkinchidan, davlat tomonidan korxonalarga moliyaviy yengilliklar yaratish magsadida ularning budjet
va budjetdan tashqari jamg‘armalarga bo‘lgan muddati o‘tgan va joriy kreditorlik garzdorliklarini qayta ko‘rib
chigish mexanizmlari joriy etiimoqda. Bu esa korxonalarning moliyaviy bargarorligini ta’minlashda muhim omil
hisoblanadi.

Uchinchidan, tadbirkorlik subyektlarining tashkil etilishi va faoliyat yuritishi bilan bog'liq xarajatlarni
kamaytirish yo‘lida kompleks chora-tadbirlar amalga oshiriimoqda. Jumladan, litsenziyalash, ro‘yxatdan
o‘tkazish, ruxsatnomalarni olish kabi tartiblar soddalashtiriimoqda, shu orqali tadbirkorlikni boshlashdagi
byurokratik to‘siglar kamaytiriimoqgda.

Mazkur yondashuvlar iqgtisodiyotning real sektorini faolroq harakatlantirishga, ishlab chigaruvchilarning
ragobatbardoshligini oshirishga va ularni ichki hamda tashqi bozorlar uchun samarali ishtirokchi sifatida
shakllantirishga xizmat gilmoqda.

Ragobatlashuvchi turlarning uzviy bir butunligi ularning davlat zo‘ravonligi bilan yaratiladigan tartibsiz
konglomeratidan farq giladi, chunki bu manfaatlarning uyg‘unligiga asoslanadi. Ko'p ukladli igtisodiyotning
shakllanishi mulkchilik shaklining almashinuvi bilangina chegaralanmaydi. Bu jarayon raqobat mubhitini yaratish,
narxlarni erkinlashtirish, monopoliyalarni tartibga solish va nihoyat, davlat tomonidan tadbirkorlikni go‘llab-
quvvatlashni ham anglatadi.

Tadbirkorlikni davlat tomonidan go‘llab-quvvatlashning uch muhim yo‘nalishini alohida ta’kidlash joiz:

1. tovar va xizmatlar bozorida talab va taklif muvozanatini kuzatish hamda zarur hollarda unga aralashish;

2. korxonaning ichki muhitini tartibga soluvchi fiskal va kredit siyosatni amalga oshirish;

3. mavjud davlat institutsional tizimining 0‘z-0‘zini tartibga solish mexanizmini yaratish.

Bozor sharoitida milliy igtisodiyotning yuqori sur’atlarda o‘sishiga erishish va korxonalarning barqaror
holatini yaxshilashda go‘llab-quvvatlashning barcha mexanizmlari ishtiroki muhim ahamiyat kasb etadi.

Davlat bunday vazifalarni huqugiy, tashkiliy, igtisodiy va ijtimoiy mexanizmlar orgali amalga oshiradi.

XULOSA VA TAKLIFLLAR

Mamlakatimizda kichik biznes va xususiy tadbirkorlikni rivojlantirish, iqtisodiy subyektlarning eksport
salohiyatini kengaytirish magsadida tabiiy-igtisodiy salohiyat va resurslardan samarali foydalanish hisobiga
tarkibiy o‘zgarishlarni davom ettirish, tadbirkorlik subyektlarining eksport faoliyatini huquqiy tartibga solish va
faollashtirish tizimini takomillashtirish hisobiga institutsional islohotlarni chuqurlashtirish, moliyaviy bargarorlikni
ta’minlash, shuningdek, hududlar aholisi bandligi darajasi va daromadlarini oshirish bo‘yicha vazifalarni izchil
amalga oshirish talab etiladi.

Tizimlarni joriy etish uchun kompaniyalar raqobatbardoshligini oshirishga, resurslarni tejashga va ekologik
bargarorlikni ta’minlashga garatilgan yangi yondashuvlarga muhto;.

Bunda quyidagilarga alohida e’tibor qaratilishi lozim:

— tadbirkorlik subyektlarini tashqi iqtisodiy faoliyat ko‘nikmalari bo‘yicha o‘qitish;

— zamonaviy marketing va menejment texnologiyalaridan samarali foydalanish;

— eksportga ko'maklashuvchi turli tashkiliy tuzilma va infratuzilmani jadal rivojlantirish;

— amaliyotga xalqaro standartlashtirish qoidalarini joriy qilish;

— xalqaro talablarga javob beruvchi sertifikatsiyalash va tahlil xulosalarini beruvchi laboratoriya va
markazlar tarmog‘ini vujudga keltirish.

Yangi O‘zbekiston sharoitida kichik biznes va xususiy tadbirkorlikni rivojlantirish, igtisodiy subyektlarning
eksport salohiyatini kengaytirish maqsadida tabiiy-igtisodiy salohiyat va resurslardan samarali foydalanish
hisobiga tarkibiy o‘zgarishlarni davom ettirish, tadbirkorlik subyektlarining eksport faoliyatini huquqiy tartibga
solish va faollashtirish tizimini takomillashtirish hisobiga institutsional islohotlarni chuqurlashtirish, moliyaviy
barqgarorlikni ta’'minlash, shuningdek, hududlar aholisi bandligi darajasi va daromadlarini oshirish bo'yicha
vazifalarni izchil amalga oshirish dolzarb vazifalardan biridir.

